
Neepah ricah

Kndudul msekuy karac de, kiya kklaan dehuk ka ali misan di, ani naq
camac ini tai moda Imiqu duri. So sipo alang mu yaku, ni mphepah ka ricah
di, taan de, so hari bale snapo huda kana deriqg dgiyag.

Ali gdregan ka ciida, hbaro kana rulu tghuwe mgeriq ssiyo eluw paru,
moda tuting rulu duma seedig ma meyah psasil phepah ricah. Ado dehuk ali
misan nii, kklaan daha meyah mprigo hini ka seediq alang iicil.

Madis ku dangai meyah mtheyaq alang mu, desun mu mkkesa neepah
ricah na tama mu. Gheti neepah pnhmaan na ricah ka tama mu, kika dehuk
miyan neepah. Nii phepah ricah di ma smkenux miyan sknexul na phepah
ricah, asi oda muhing nami ka snknexan na duir. Ani kana walu meyah
gmequl phepah ricah, mgaras ba Inlungan nami duri.

Eluw mcherus hari ka ddaun nami, nii hmeru ssiyo eluw ka cuguk
galux, moda seedan caic nami duri. Skadi ku saso quhni ma msange nami
tlooung han, nii ku Imamu cuguk seedan caic, gmita yaku ka dangi mu,
smnegul Imalu duri. So hari miyan bubu mu rudan cbeyo ka so nii, mqgita
ma mhhulis miyan.

Rngagun mu kari tnugsaan na tama mu, egu klegan ka cuguk nii.

“Cuguk dapa” ye ado paru ka cuguk na, kii kesun daha “Cuguk
dapa”. Niagn duri ka kesun daha “Ane cuguk’ ado so seedan riyung lukus
ka sudu nii duri, kiya kesun daha “Ane cuguk”.

“Cuguk qalux” ga seedan caic ta nii, seedan riyung lukus ma nagah
Imuun. Ngalun daha begu ka waso na, ado so ini ghgeni ka mnimah mesa.
Mhedu ku rmengo de, nii miyan mhedu ka Imamu cuguk galux seedan caic
nami duri di.

Paru hari hido di, mttilux ma mgeni nami duri, desun mu moda eluw
mcherus dndaan na tama mu klaali, mmaha nami sapah di. Mesa ka dangi
mu, netun mhada ricah nii de plwani ku nana, meyah ku dmayao Imamu hei
ricah ma meekan hei na ricah duri. Uxe wa, asi ka gmasun hei ricah han, ini
asi puqi ka hei ricah nii, pugun su de, msbasi riyung ma uka bale ppuqun
duri mesa ku cmiyuk. Mbahang ku ciida, nii msbasi ma thlulas ka quwaq
mu di, wada ku ini ghgeni duri. Mesa ka dangi mu, grasun bale ali ndaan ta

meyah gmita neepah ricah nii.

